
Annotatsiya Mazkur maqgolada mustamlaka va Sovet davrida O ‘rta Osiyo
shaharlarining ziddiyatli taragqiyoti tahlil gilinadi. Rossiya imperiyasi hukmronligi
davrida shaharlarning iqtisodiy va ma’muriy tizimi mustamlakachilik
manfaatlariga mos ravishda shakllantirildi. Sovet davrida esa sanoatlashtirish,
urbanizatsiya va ijtimoiy infratuzilmaning rivojlanishi natijasida shaharlar tashqi
tomondan modernlashdi. Birog bu jarayonlar mahalliy aholining ijtimoiy
tengsizligi, milliy gadriyatlarning cheklanishi, ekologik muammolar va siyosiy
bosimlar bilan birga kechdi. Magolada shahar taragqiyotidagi igtisodiy, ijtimoiy va
madaniy ziddiyatlar ochib beriladi.

Kalit so‘zlar Mustamlaka siyosati, Sovet davri, shahar taraqgiyoti,
urbanizatsiya, sanoatlashtirish, ijtimoiy tengsizlik, ruslashtirish, milliy gadriyatlar,
ekologik muammolar, siyosiy bosim.

pycugurayus,  HAYUOHATbHbIE  YEHHOCMU,  JKOoJo2uYecKue  npodiemul,
noaumu4eckoe oagienue.

1868 yil may oyida Rossiya imperiyasi qo‘shinlari bilan Buxoro amirligi
sarbozlari o‘rtasida Samarqand atrofidagi Chuponota tepaligida bo‘lib o‘tgan jang
amir Muzaffarning layoqatsizligi bois mag‘lubiyat bilan yakunlandi. Samarqand
shahar darvozalari ko‘chirib tashlandi, uni o‘rab turgan devorlar vayron qilindi,
shahar qo’rg‘oni (ark) yo‘q qilindi. 1868 yil 28 iyunda amir Muzaffar elchisi va K.
P. Kaufman o‘rtasida tuzilgan sulhga ko‘ra, Samargand, Kattaqo‘rg‘on va Zarafshon
daryosining yugori gismi Rossiya imperiyasi tasarrufiga o‘tdi.

1868 yil 28 1yunda amir Muzaffar elchisi va K.P.Kaufman o‘rtasida tuzilgan
sulhga ko‘ra, Samarqand, Kattaqo‘rg‘on va Zarafshon darasining katta qismi
Rossiya imperiyasi tasarrufiga o‘tdi. 1868 yilning 24 iyunida Samarqand va
Kattaqo‘rg‘on bo‘limlarini o‘z ichiga olgan Zarafshon okrugi tuzildi. 1886 yil 12
iyunda «Turkiston o‘lkasini boshqarish to‘g‘risida Nizom»ning gabul qilinishi bilan
Zarafshon okrugi Samargand viloyatiga aylantirildi. Samargand shahri Samargand
viloyatining markazi sifatida belgilandi.

Rossiya hukmronligining dastlabki yillaridan boshlab, viloyat va o‘lka
boshqgaruvi asosan harbiylar qo‘lida edi. Mahalliy aholi vakillaridan tayinlangan 5
nafar ogsoqol, 2 nafar starshina, 40 dan ortig mirshablardan foydalanilgan. Bu
davrda Samargand shahri sun’iy ravishda mahalliy aholi yashaydigan «eski» va
bevosita harbiylar, harbiylar hamda aholisiz uchun qurilgan yangi shahar gismlariga
bo‘lingan®. 1891 yil ma’lumotlariga ko‘ra, eski shahar 364 desyatina 2100 kv.
sajenni tashkil etsa, yangi shahar 22 desyatina 400 kv. sajenni tashkil etgan. Yangi

shaharda 25 ta ko‘cha mavjud bo‘lib, ulardan ikkitasi tengi tutilgan edi. Ko‘chalarga

bahor-yoz oylari davomida kuniga 2 mahal suv sepilardi. Mahallalar esa 4 nafar
ogsoqol, 2 nafar starshina, 40 dan ortig mirshablar orgali boshqarilar edi*2.

Shahar obodonchiligi ishlariga mahalliy aholi tomonidan to‘langan yer
maydonlari hisobidan qurilgan bo‘lib, bu yerda qurilish va bo‘yoqdorlik,
obodonlashtirish ishlari hamda nazorat va tartib intizomga alohida e’tibor berilgan.
Ko‘chalar, ko‘priklar, bozor maydonlari qurilishiga salmoqli mablag* sarflangan.
Shaharda pishiq g‘isht va mustahkam qurilish materiallaridan ko‘plab ikki qavatli
binolar qurilgan. Yangi shahar qismi rus va Yevropa me’morchiligi asosida
loyihalashtirilgan. Salmoqli mablag® sarflangan. Shaharda pishiq g‘isht va
mustahkam qurilish materiallaridan ko‘plab ikki qavatli binolar qurilgan.

Yangi shahar gismi asosan rus injenerlari tomonidan loyihalashtirilgan,
Yevropa shaharsozligiga xos bo‘lgan, Marsel, Sankt-Peterburg va Vashington
shaharlarining planirirovkasida qo‘llanilgan uch nurli kompozitsiya asosida gotika,
barokko, klassitsizm uslublarida binolar barpo etilgan. Markaziy xiyobon,
shaharning bosh maydoni, cherkovlar, uning garshisida Ofitserlar uyi, pochta binosi,
harbiy gospital, banklar, ayollar gimnaziyasi, 87 o‘rinli 2 ta kasalxona va boshga
binolar qurilgan®. Arxitektor G.N. Sharbov Samargandning yangi gismlarida
qurilish haqida shunday deb eslatib o‘tadi: "Shaharni yangi qismida eski qismlaridan
fargli ravishda keng ko‘chalar, maydonlar, zamonaviy binolar, ko‘kalamzor bog‘lar
mavijud va bularning barchasi aholi turmushi uchun qulay sharoit yaratib beradi3*.

1882-yilda Girs tomonidan o‘lka hayotini tadqiq qilish natijalarining
ko‘rsatilishicha, Samargand, Toshkent kabi yirik shaharlarning yangi gismlarida
istigomat qiluvchilar soni uncha ko‘p bo‘lmagan va bu hol mahalliy xalqlarning
noroziligini keltirib chigargan. Shunday bo‘lsa-da, Samargand shahrining yangi

gismi rivojlanishda davom etgan hamda unga salmoqli mablag‘lar ajratilgan.

Shaharga yiliga 4000 puddan ko‘proq yoqilg‘i keltirilgan. Shaharchada 70 ta

ariq do‘konlar, 2 ta pivo, 2 ta vino, 1 ta gqand, 2 ta minerat suvi va limonad ishlab
chiqgaruvchi zavodlar, tuzuklik, tugun, qo‘l hunarmandchiligi faoliyat ko‘rsatgan.
Shaharning eski qismi esa e’tibordan chetda qolgan shahar tuzilishi an’anaviy
holatini saglab golgan®.

O‘sha davr muallifi V.I. Masalskiyning e’tiroficha, shahar eski gqismining
ko‘chalari tor, egri-bugri edi. Eski shaharda yuz boshliqlarning mahkamasi, shahar
xo‘jalik boshqarmasi, xojilar joylashgan. Eski shaharda 1871 yilda 116 ta katta-
kichik ko‘chalar bo‘lib, shundan 15 tasi tekislanib, daraxtlar ekilgan, qolganlari tor
va tuproq bo‘lgan. Asosiy ko‘chalarda 55 ta kerosinli chiroglar o‘rnatilgan.
Keyinchalik Samargand shahrida ayollar va bolalar shifoxonasi, felsher punktlari, 2
ta maxsus ayollar va bolalar ambulatoriyasi ochilgan®®.

Eski shaharda etikdo‘zlar, telpakdo‘zlar, kulollar, zargarlar, misgarlar,
nonvoylar, shamsozlar, bujgak tayyorlovchi hunarmandlarning ham ustaxonalari
mavjud bo‘lgan. Ayrim ma’lumotlarga ko‘ra, Samargand aholisining 29 foizi
mustaqil kasb-xunarga ega hunar ustalaridan iborat bo‘lgan. Samarqand
to‘quvchilari o‘z ishlarini yengillashtirish, tezlashtirish va maxsulot sifatini oshirish
magsadida to‘quv  ustaxonalari uchun moslama-uskuna o‘ylab topgan.
Hunarmandchilikning ayrim turlari rivojlangan bo‘lsa-da, aynigsa zargarlik, sopol
va kulolchilik, ipakchilik juda kamdan-kam rivojlanib kelgan®. Ammo
hunarmandchilik va kulolchilik hunari asoschilanmagan yoki mehnat yo‘qligi, xom
ashyo yo‘qligi sababli rivojlanmagan. Hunarmandlarning kamdan-kam hollarda
shogirdlari bo‘lgan.

Xalq tozaligi korxonalari faoliyat yuritgan, toshbo‘ron keltirilgan mahsulotlar
bo‘sh turgan hunarmandlar maxsulotlarini kasodga uchratgan. Ko‘plab

hunarmandlar ustaxonalari inqirozga uchrab, boshqa ishlarga o‘tib ketishgan.

Jumladan, rus to‘quvchilik sanoati raqobatiga bardosh bera olmagan mahalliy
to‘quvchilik ustaxonalari, senator Palenning ma’lumotiga ko‘ra, Samarqand
viloyatida 1905-1908 yillar oralig‘ida 132 taga qisqargan. Shahardagi arzon ishchi
kuchi va mahalliy mahsulotlardan keng foydalangan rus ishbilarmonlari mustamlaka
erlarida turli xil ishlab chigarish korxonalarini qura boshlaydilar. Birinchi navbatda
ular bu yerda spirtli ichimliklar va paxta tozalash korxonalariga katta e’tibor
garatadilar. Chunki, chet elda bu ikki turdagi mahsulotlarga talab yuqori edi. Ana
shunday rus ishbilarmonlaridan biri D. Filatov 1870 yilda Samarganddan katta
maydonni to‘gsonga sotib olib, vino zavodi qurishni boshlaydi®.

Samargandda azaldan vino tayyorlash ishi yaxshi yo‘lga qo‘yilgan edi.
Chunki, Samargandning iglimi va topografik, geografik, irrigatsiya sharoiti qulayligi
sanoatning bu turini rivojlantirishga sharoit yaratgan. Filatov zavodi 1881 yilda 1200
chelak, 1890 yilda 16 000 chelak, 1900 yilda 20 000 chelak vino mahsulotini olgan.
1900 yilga kelib Samargand vino va musallas tayyorlab yetkazib beruvchi Turkiston
o‘lkasida birinchi o‘ringa chiqqan edi. Zarashrifon vohasida esa dehqonchilik ancha
rivojlangan va tashgi eksportga chigarilgan®. Aholining asosiy daromad manbai
mahalliy bozorlar bo‘lgan. Samargand katta bozorlaridan biri hisoblangan va katta
hududga ega edi. Samargandning bozor hududi shahar maydonining 1/3 gismini
tashkil etib, bir tomoni Registon maydonidan Shohizinda darvozasigacha, ikkinchi
tomoni Qalandarxona va Suzangaron darvozasigacha cho‘zilgan edi. Har kuni
chakana savdo, chorrahada va yakshanba kunlari esa katta bozor bo‘lgan. Shu bilan
birga, Samarqgand bozori non va un mahsulotlari hamda qishloq xo‘jalik mahsulotlari
savdosi bilan etakchi bo‘lgan. 1924 yilda Samarqgand uezdida 23 ta bozor, 8 ta savdo
maydonlari va 546 ta savdo inshootlari-do‘konlar, koikalar va magazinlar mavjud

bo‘lgan®,

Turkistonda mustamlakachilikni mustahkamlash, o‘lka xom ashyosini
Rossiya erlariga tezroq hamda xavf-xatarsiz yetkazish magsadida temir yo‘l qurilib,
1888 yil 20 mayda Samarqandga birinchi poyezd keldi. Kaspiyorti temir yo‘lining
Krasnovodskdan to Samargandgacha bo‘lgan 1818 km uzunlikdagi qismi salkam 8
yil davomida qurilgan. Samargand shahri temir yo‘l stantsiyasidan 7 km uzoqlikda
joylashgan edi. Ularni “Kukushka” nomli tor izli temir yo‘l bog‘lab turgan va kuniga
2-3 marta, bir yarim soat vaqt oralig‘ida gatnagan®.

1880 yilga oid ma’lumotlarga ko‘ra, Samarqand shahrida 31 ta madrasa
bo‘lib, ularda imom, qozi, mirzo va mudarrislar tayyorlangan. Mudarris va talabalar
asosan vaqf mablag‘lari hisobiga yashaganlar. Madrasalardagi o‘qish uch bosqichga
bo‘lingan. O‘quv yili oktabrdan boshlanib, aprel-may oylarida tugagan. O‘qish
haftaning to‘rt kuni - yakshanba, dushanba, seshanba va chorshanba kunlari bo‘lib,
darslar uzoq arab, fors va turkiy tillarda olib borilgan* .

XIX asr oxirlariga kelib, Samargandda jadidlarning dastlabki “yangi usul”
maktablari ochilgan. Bunday maktablarga Mahmudxo‘ja Behbudiy, Abdulqgodir
Shakuri va Xo‘jaxon Munavvar asos solgan. 44 ta soni, 12 ta bo‘limi bo‘lgan jadid
maktablari gisga vaqt ichida “Oiniy” maktablari shaklida faoliyat yuritgan. Ammo,
musulmon bolalarining bilim olishi uchun imkoniyatlar juda cheklangan bo‘lib, ular
ko‘pincha madrasalarga murojaat gilishga majbur bo‘lganlar®®. 1917 yil Oktyabr
to‘ntarishidan so‘ng o‘lkada Sovet hokimiyati o‘rnatildi. Samargand shahri
Turkiston o‘lkasida ma’muriy boshgaruv va ishlab chiqarishda o‘z o‘rniga ega edi.
Aynan shu davrdan boshlab shahardagi asosiy ishlab chigarish vositalari, sanoat
korxonalari, zavod va fabrikalarni natsionalizatsiya gilish boshlandi.

Jumladan, Turkiston Respublikasining Xalq xojaligi markaziy kengashining
buyrug‘i bilan Samarqgandda joylashgan 4 ta kon zavodi, Romanovning makaron

fabrikasi, 5 ta elektrostansiya, Otto Boganing pivo zavodi, gugurt fabrikasi, xullas

158 ta sanoat korxonalari davlat ixtiyoriga tortib olindi. Bu esa shahar sanoatiga
katta zarba bo‘ldi. 1924 yil 27 oktyabrda Turkiston o‘lkasida o‘tkazilgan milliy-
hududiy chegaralanish natijasida O‘zbekiston SSR tashkil etildi va 1925 yilda uning
poytaxti etib Samargand shahri belgilandi*4. Samargand respublikaning markaziga
aylangach, shaharda katta ma’muriy binolar qurilib, yangi tashkilotlar kuchayib
ketdi. 1926 yilga kelib shaharning umumiy maydoni 3580 desyatin, 1061 kv. sajenni
tashkil etdi. Shaharning eski qismi o‘zining tarixiy-me’moriy tuzilishini saglab
golgan holda, ancha kengaygan edi. 1926 yilda 1395 kv. sajen yer shaharning
obodonlashtirilishiga ajratilgan®.

Shaharning shimolidan Siyo‘b kanali bo‘ylab Xayrobod qismigacha,
“Chashma” arig‘idan “Puli Safed” ko‘prigigacha, eski shahardagi katta yo‘ldan to
savdo-sotiq do‘konlari omborxonasigacha, Bulvar maydonidan Ho‘ja Axror va
Bog‘ishamolga bo‘lgan hududni qamrab olgan edi“.

Shaharning eski gismining umumiy maydoni 1676 desyatin 1966 kv. sajenni
tashkil etgan. Xayrobod qismidan Afrasiyob tepaligigacha bo‘lgan maydonni,
Qalandarxona va Yahudiylar qismini hamda Suzangaron va Xo‘ja Axror qismlarini
birlashtirgan yaxlit hudud shaharning eski qismini tashkil etgan. Ho‘ja Axror
gismlarini birlashtirgan yaxlit hudud shaharning eski gismini tashkil etgan. 1927-
1928 yillarda shaharda 499 368 kv. metr maydonni o‘z ichiga olgan 15 309 ta bino
mavjud bo‘lgan. Shundan yirik mulkdorlarning xususiy turar joylari maydoni 375
228 kv. metrni, shaharga xos xo‘jalik joylari esa 96 485 kv. metrni tashkil etgan.
Shu yillar davomida Samargand shahrida 24 401 kv. metr maydonda 348 ta yangi
uy-joy qurilgan. Samargand shahri geografik relyefi past balandliklardan iborat
bo‘lib, bu ham o°z navbatida shahar ko‘rinishiga o°ziga xos chiroy berish bilan birga
mavjud daryalar rivojlanib borayotgan markaz sifatida, ayrim muammo va

giyinchiliklarni ham keltirib chigargan®’.

Xususan, ko‘chalar tor bo‘lib, ularning ko‘plab qismlariga barpo etilgan uylar

me’moriy jihatdan tartibsiz joylashtirilgan. Bundan tashqari, shahar xo‘jalik
ishlarida ham muammolar kuzatilgan. Shaharning ichki va tashqi ko‘rinishini
yaxshilash uchun mablag* ajratilgan bo‘lsa-da, yo‘l qurilishi va boshqa infratuzilma
ishlari moliyaviy yetishmovchilik sababli sekinlashgan. Shaharning ichki va tashqi
yo‘l hamda maydonchalariga 68 410 kv. metr maydon ajratilgan bo‘lsa-da, 1928-
1929 yillardagi yo‘l va ko*prik qurilish ishlari uchun jami 327 000 rubl zarur bo‘lib,
ammo budjetdan fagatgina 155 000 rubl ajratilgan®,

Bundan tashgari, Samargand shahri ko‘chalarida yoritish uskunalari

qoniqarsiz holatda bo‘lgan. 1924-1925 vyillarda shaharda 210 ot kuchiga ega
O‘zbekiston paxta qo‘mitasiga tegishli va Gormextozga qarashli 2 ta elektr
stansiyasi mavjud bo‘lgan. Ushbu elektr stansiyalari shaharning yoritish ehtiyojini
to‘lig qondira olmagan. Mablag* yetishmovchiligi sababli yangi elektrostansiyalar
qurilmagan. 1927-1928 yillarda shaharning 40 950 ta lampalar o‘rnatilgan 376 ta
fonar yoritib turgan. Shaharning yoritish tizimi uchun budjetdan 9000 rubl
ajratilgan.
Ammo Samarqandda yoritish ishlarini yaxshi yo‘lga qo‘yish uchun fonarlar sonini
1000 tagacha ko‘paytirish zarur bo‘lgan. Samarqand Shahar Kengashining
Samarqand shahar xo‘jaligi holati to‘g‘risidagi ma’ruzasida qayd etilishicha,
Samarqand ko‘chalarining tozaligi va sanitariya holati qoniqarsiz bo‘lgan. Aynigsa,
kuz va gish oylarida— yog‘ingarchilik mavsumida ahvol yanada yomonlashgan. Bu
borada doimiy ravishda budjetdan ajratiladigan mablag‘lar yetmagan. Jumladan, bu
muammolarni bartaraf etish uchun 50 000 rubl mablag® zarur bo‘lgan holda, shahar
kengashi tomonidan bor-yo‘g‘i 10 000 rubl ajratilgan®.

Shu bilan birga, 1927-1928 yillar davomida Samargand shahrida irrigatsiya

ishlari ham juda qoniqarsiz holatda bo‘lgan. Buning uchun shahar Kengashi

tomonidan 25 000 rubl ajratilishi rejalashtirilgan bo‘lsa-da, fagatgina 7500 rubl
berilgan. Bu esa sohadagi kamchiliklarni bartaraf etish uchun yetarli bo‘lmagan.
Huddi shuningdek, 1928-1929 yillarda irrigatsiya tarmoglarini yaxshilashga 90 000
rubl ajratish belgilansa-da, budjetdan fagatgina 20 000 rubl ajratilgan, ya'ni 22,2%
xo°jalik ishlari moliyaviy qiyinchiliklar sababli bajarilmagan®°.

Samargand respublikaning madaniy markazi deb hisoblangan davrda aholini
jjtimoiy-ma’naviy jihatdan rivojlantirish uchun ham muayyan chora-tadbirlar
ko‘rilgan. Shaharda kutubxonalar tashkil etilgan, maktablar soni oshirilgan, teatr,
klub va muzeylar barpo etilgan®!. Respublikaning boshqga viloyatlaridan turli soha
vakillarining kuchi kelishi, aholi ziyoli qatlamining o‘sishi natijasida Samarqand
shahrida dastlabki oliy ta’lim muassasalari o‘z faoliyatini boshlagan. Jumladan,
1927 yilda O‘zbekiston oliy pedagogika instituti va Xalq xo‘jaligi instituti, 1929
yilda Qishloq xo‘jaligi instituti tashkil etilgan. Bu o‘z navbatida Respublika oliy
ma’lumotli malakali kadrlarini yetishtirishda muhim ahamiyat kasb etgan. Shaharda
1924 yildan «Ovozi tojiki kambag‘aly, 1925 yildan «Qizil yulduz», 1927 yildan
«Batrak» gazetalari chiga boshlagan. Bu gazetalar rus, o‘zbek va tojik tillarida
siyosiy-igtisodiy va madaniy soha yangiliklari berib borgan®2.

1924-1925 yillarda Samargand shahrida tug‘rugxona, viloyat shifoxonasi,
sug‘urta qilinmagan kishilar shifoxonasi, bolalar uyi binosi ta’mirlanib, qaytadan
jihozlangan. Biroq, shahar tibbiyot muassasalarining ahvoli juda nochor bo‘lgan.
Shuningdek, sog‘ligni saqlash sohasiga ajratilgan mablag‘lar yetarli darajada
bo‘lmagan. Ambulatoriya va statsionar tibbiyot muassasalarida vrachlar soni
yetishmagan. Poytaxt bo‘lgan yillarda Samarqand shahri yirik ishlab chiqarish,
savdo-sotik va sanoat markaziga aylangan. 1926-1927 yillar oralig‘ida Samargandda

dizel elektrostatsiyasi, «Dehqon» zavodi, ipak ishlab chiqgarish fabrikasi, tikuvchilik
fabrikasi, gandolat korxonalari va boshgalar ish boshlagan. 1927 yilga kelib, shahar
ishlab chigarishning asosiy tugunlaridan biriga aylangan. Shuningdek, 1927 yilda
Samarqandda «Xujum» ipak fabrikasi faoliyati yo‘lga qo‘yilgan®,

Xulosa qilib aytganda, Samargand respublikaning igtisodiy markazlaridan
birining ahamiyatiga ega bo‘lgan. Shahardagi transport sohasida ham muayyan
o‘zgarishlar kuzatilgan. Samarqand shahrida 1926 yilda 3 ta, 1927 yilda 15 ta
avtobus gatnov liniyalari ishga tushirilgan. 1924-1930 yillar davomida bu tarmoq
kengaytirilgan, 1925 yilda Samarqand aeroporti faoliyati yo‘lga qo‘yilgan.
Samargand shahrining «eski» va «yangi» gismini ot-arava hamda Xxususiy
avtomobillar bog‘lab turgan. Samargand shahrida transport sohasi ancha
yaxshilangan bo‘lsa-da, aholi soni ko‘payganligi bois, shahardagi transport xizmati
yetishmovchiligi muammosi saglanib qolgan®*. 1917 yilgacha yangi shahar gismi
ko‘chalarida tosh yotqizilib ko‘chalar kengaytirilgan bo‘lsa, sovet yillarida asfalt
yotqizilgan keng ko‘chalar barpo etildi. Shaharning har ikki qismida keng ko‘chalar,
trotuarlar va ko‘priklar qurish hamda ta’mirlash ishlari olib borildi. Jumladan, 1925-
1926 yillarda «yangi» va «eski» shahar qismlarida yo‘l va ko‘priklar qurilishiga 600
079 so‘m, shahar bo‘yicha jami qurilish ishlariga 682 079 so‘m sarflangan®°.

1930 yilda O‘zbekiston SSR poytaxti Samarqanddan Toshkentga ko‘chirildi.
Shuningdek, ko‘plab ma’muriy boshqaruv tashkilotlar, davlat korxonalari, sanoat
korxonalari, Oliy ta’lim muassasalari Toshkentga ko‘chirildi. Ammo Samarqgand
ikki nugtai nazardan respublikaning ilm-fan, san’at, yirik savdo-sotik va sanoat
markazi sifatida o‘z ahamiyatini saqlab qoldi. 1933 yilda I.P. Pavlov nomidagi

Samargand Tibbiyot instituti, 1935 yilda Samargand kooperativ instituti va keyinroq

Qorako‘Ichilik ilmiy-tadgiqot instituti, 1966 yilda Samargand Arxitektura va
qurilish instituti tashkil etildi. 1930-1939 yillarda Samargand shahar infratuzilmasi,
obodonlashtirish, elektr energiyasi va transport tizimida sezilarli o‘zgarishlar amalga
oshirildi. Biroq, shahar iqtisodiy rivojlanishida muammolar mavjud bo‘lib, ularning
ayrimlari hal etilgan bo‘lsa-da, ba’zilari 0‘z yechimini topmagan edi.

Samargand shahrida 1940 yilda 1 385 o‘rinli 7 ta va 1955 yilda 3 875 o‘rinli
18 ta kasalxona, 6 ta poliklinika, ambulatoriya va konsultatsiya punktlari mavjud
bo‘lgan. Shuningdek, viloyatda jami 34 ta qizil choyxona mavjud bo‘lib, shundan 9
tasi Samargand shahrining eski va yangi gismida joylashgan. Qolgan 25 tasi
viloyatning boshga uyezdlarida joylashgan. Bundan tashgari, Samargand shahrida
12 ta klub, 12 ta kutubxona mavjud bo‘lgan. Samargand shahar suv ta’minoti
sohasida har doim muammo va kamchiliklar mavjud bo‘lgan. Qadimdan shahar
aholisi tabily buloglar va sun’ty hovuz suvlaridan ichib kelgan. 1920 yilda
Samarqandning yangi qismida dastlabki vodoprovod tarmog‘i qurilgan. 1928 yilda
«Temir yo‘l» suv inshooti qurilgan. Ammo, bu shahar aholisining ichimlik suviga
bo‘lgan ehtiyojini to‘liq qondirmagan®®. 1928-1929 yillarda Samarqand bo‘ylab,
Aleksandr reni va Jonlarkhon bulog ichimlik suviga ajratilmaganligi bois, toza
ichimlik suvi bilan ta’minlash masalasi hal etilmagan. Shaharning eski qism
ko‘chalari hamda yangi qismining Ivanov va Filatov ko‘chalari aholisi hovuz va
buloq suvlaridan ichimlik suvi sifatida foydalangan. 1931 yili «Chiyon ota», 1957
yilda «Jaxbed» suv inshootlari qurilgan. Bu bilan shahar aholisining suv ta’minoti
ancha yaxshilangan. Shaharning yangi gismi bilan bir gatorda eski gismiga ham suv
quvurlari tortilgan®”.

1941-1945 vyillarda Samargand shahriga Rossiya va SSSRning boshga
respublikalaridan ko‘plab oliy ta’lim muassasalari, ilmiy-tadqgiqot institutlari,

korxonalar, zavod va fabrikalar, kasalxonalar ko‘chirib keltirildi. Jumladan,

Poltavadan trikotaj fabrikasi, Mikoyan nomidagi poyabzal tikuv fabrikasi,
Novorossiyskdan «Krasniy dvigatel» zavodi, Moskvadan choy gadoglash fabrikasi,
Simferopoldan konserva zavodi, Leningraddan «Kinap» zavodi, Kievdan
fotoapparat- FAZ Ne6 zavodi, qurol-yarog‘ yasaydigan, shakar ishlab chiqaradigan
va boshqa ko‘plab korxonalar ko‘chirib kelindi. Ko‘chirib kelingan korxona va
tashkilotlar mahalliy korxona binolariga joylashtirildi. Zavod va fabrikalarda ishlab
chigarilgan mahsulotlarning barchasi front ehtiyojlarini gondirishga xizmat gilgan.
Ikkinchi jahon urushi yillarida Samargandda sanoat korxonalarining yalpi mahsuloti
1 mird. 500 min. rublni tashkil etgan.

Shaharga ko‘chirib keltirilganlar uchun shart-sharoitlar yaratib berilgan. 1943
yilning iyunida Darg‘om kanalida Hisrav va Taligulyev GESlari quriladi. Taligulyev
GESi «Krasniy dvigatel» zavodining, unga yaqin gishlog va aholi punktlarining
elektr energiya bilan ta’minlanishida muhim rol o‘ynagan. Shahar elektr energiyasi
bilan ta’minlangach, sanoat korxonalari ishlab chigarish hajmini oshira boshladi.
Ko‘chib kelgan aholining joylashishi uchun turar joylar tiklandi, zavod va
fabrikalarda ishlab chigarish hajmini kengaytirishga ham yordam berildi®8.

Ikkinchi jahon urushidan keyingi yillarning boshida shaharni iqtisodiy
imkoniyatlarini yaxshilash borasida ham bir gancha ishlar amalga oshirildi. 1945-
1955 vyillarda Samargand shahrida 300 ming daraxt va butalar ekildi. Umumiy
maydoni 300 gektarga teng shahar maydonida obodonlashtirish ishlari amalga
oshirildi. Shundan 63 ga. maydondagi ko‘kalamzorlashtirish ishlari Xiebov va
Markaziy istirohat bog‘ida amalga oshirildi. Shahardagi obodonlashtirish ishlariga
ajratilgan mablag® 1945 yilda 5166,0 ming so‘m bo‘lsa, 1956 yilga kelib 9219,0
ming so‘mga yetgan. Urushdan keyingi yillarda Samarqand shahrining ijtimoiy

infratuzilmasida ham 1ijobiy o‘zgarishlar kuzatilgan. Xususan, 1956 yilda

Samarqandda 5 ta oliy ta’lim, 7 ta ilmiy-tadgiqot muassasasi, 17 ta texnikum, 40 ta
maktab, O‘rta Osiyodagi eng katta 1 ta muzey mavjud edi®®.

Shu bilan birga, 1913 yilda shaharda jami 2 ta kutubxona bo‘lsa, 1955 yilga
kelib 975 ming kitobga ega bo‘lgan 60 ta ommaviy kutubxona faoliyat olib borgan.
Shaharda, 1955 yilda 7 ta kichik, 6 ta yozgi kinoteatrlar, 2 ta kontsert zali, 3 ta
stadion va 2 ta sport zali mavjud bo‘lgan. 1960-yillarda shaharda yangi sanoat
korxonalari vujudga kela boshlagan. 1967 yilda liftsozlik zavodi, 1950 vyilda
superfosfat zavodi, 1970 yilda chinni zavodi qurilgan®. 1950-yillardan turli omillar
ta’sirida tobora oshib borayotgan shahar aholisining uy-joy bilan ta’minlash
muammosini bartaraf etish, kelgusida ularning yana ko‘payishini inobatga olinishi
natijasida shahar hududida ko‘p gavatli turar joy binolarini qurishga e’tibor
garatilgan. Shaharlarda mikrorayonlar, alohida massivlar vujudga kela boshlagan.
Samargand shahrida barpo etilgan Gagarin massivi shular jumlasidandir.

Sovet davrida Samarqand shaharsozligida yo‘l qo‘yilgan kamchiliklarning
barchasi mahalliy tarixiy obidalarga ta’sir ko‘rsatgan edi. Jumladan, Samarqandning
tarixiy markazida turli zamonaviy iqtisodiy infratuzilma obyektlari qurilishi
natijasida tarixiy yodgorliklar inobatga olinmagan. XX asrning yarmalariga
manbalarga ko‘ra, O‘zbekiston SSR MStga kelgan shikoyat xatida Samarqand
shahrida gabristonlarni obodonlashtirish va tarixiy obidalarni asrash ishlariga salbiy
munosabatda bo‘linayotganligi hagqida ma’lum qilingan. Tarixiy obidalarining
aksariyat qismi vayronaga aylangan, ayrim qismlari yo‘q qilingan. Tarixiy
yodgorliklarni tiklash uchun ajratilgan mablag‘lar 0‘z o‘rnida ishlatilmagan. 1954
yili Samargand shahar bosh rejasida asosiy magistrallar tarixiy shahar gismini kesib

o‘tgan edi. Registon maydoni tarixiy shahar gismlaridan 1-310 seriyadagi turar-

joylar bilan to‘sib qo‘yildi. 1960-yillarning boshlarida Registon yaginida tarixiy

obidalarga zid bo‘lgan maktab va o‘rta qavatli turar-joy binolari qurildi°..

Bundan tashqari, 60-yillar davomida shahar qismining me’moriy obidalar
atrofini ochish, hududini kengaytirish, keng xiyobonlar barpo etishga deyarli e’tibor
berilmagan. Me’moriy obidalarni muhofaza qilish bo‘yicha raisi X. Saloxiddinov bu
jarayonlarning to‘la amalga oshirilishiga qarshilik ko‘rsatgan va bunga o‘z
munosabatini bir necha maqolalarida bildirib o‘tgan. 1950-60 yillarda shaharning
tarixiy qismida hech ganday ilmiy asosli qurilish va ta’mir ishlari olib borilmagan.
Registon va Dahbet ko‘chalaridagi 4-5 gavatli uylar qurildi. Tarixiy gismda shahar
mahallalaridagi ko‘chalar, uylar, eski hammom, Bozori Sanduq buzib tashlandi va
o‘rnida universitet, kinoteatr, restoran, tarixiy muzey, 5 gavatli maktab qurildi. Bu
binolar barpo etilgandan so‘ng tarixiy holatlarga zid tarixiy obidalarni muhofaza
gilishga oid harakatlar sustlashib goldi.

Xullas, tarixiy qismining estetiki ko‘rinishi o‘zgarmoqda edi. Shahar transport
sohasida ham ko‘plab ishlar amalga oshirildi. Jumladan, 1947 yildan 1973 yilgacha
tramvay xizmati ko‘rsatilgan bo‘lib, u o‘z navbatida shaharning zamonaviy
infratuzilmasida katta ahamiyat kasb etgan. Shuningdek, 1957 yil 25 dekabrda
uzunligi 3 km bo‘lgan trolleybus liniyasi ochilgan. Shahar avtomobil parkida
yo‘lovchi tashiydigan 30 ta yangi avtobus va 50 ta eski taksi mashinalari mavjud
bo‘lgan.

1966-1969 yillarda Samargand shahrining 2500 vyillik yubileyi arafasida
shaharda «Samargand» Kkinoteatri, A.S. Pushkin nomidagi kutubxona,
Aerovogzalning yangi binosi, Samargand tarixi muzeyi, Bulvar xiyobonida 11
gavatli «Samargand» mehmonxonasi qurildi. Shuningdek, shaharning ma’muriy
binolari joylashgan ko‘chalar viloyat partiya tashkiloti qo‘mitasi, viloyat ijroiya
qo‘mitasi, viloyat ichki ishlar, statistika boshgarmalari, bolalar universiteti,

do‘konlar, viloyat arxivi, «Inturist», «Yubileyniy» restoranlari bilan boyitildi.

Shahar markazidagi obodonlashtirish va ta’mirlash ishlari 1966 yilda 60-70
ming rubl mablag* ajratilgan holda boshlangan. 1967 yilda esa bu mablag‘ 270 ming
rublgacha  oshirildi.  Shuningdek, 2,5 mln rubl shahar ko‘chalarini
obodonlashtirishga sarflangan bo‘lib, bu avvalgi yillarga nisbatan yuqori ko‘rsatkich
edi. Shaharning 23 ta ko‘chasi asfaltlangan, 195 ming kv. metr maydonda Registon
atrofida ta’mirlash ishlari olib borilgan. Shu bilan birga, manbalarda qayd
etilishicha, O‘zbekiston SSR Qurilish Vazirligi va uning Nel150 tresti Samarqandda
amalga oshirgan ishlari bo‘yicha qonigarli natija qayd etgan®?,

Shahar aholisi. 1897 yili Rossiyada o‘tkazilgan aholi ro‘yxatiga ko‘ra,
Turkistonning jami 5 viloyatida 5 281 ming kishi yashagan bo‘lsa, shundan
Samargand viloyatida 860 ming aholi istiqgomat gilgan. Samargand shahar aholisi
esa 342 197 kishini tashkil etgan. Samargand sanoatining rivojlanishi natijasida
gishloglardan ishchi kuchi shaharga kelishi kuzatilgan. Hisobiga shahar aholisi
yildan-yilga o‘sib bordi. Aynigsa, poytaxt bo‘lgan yillarda Samarqand shahrida
ko‘chib keluvchilar soni ko‘pchilikni tashkil gilgan. Chunonchi, Samargand
shahrining aholisi 1924 yilda 71 456 kishini, 1925 yilda 84 744 kishini, 1926 yilda
105 106 kishini va 1939 yilda 191 882 kishini tashkil etgan. 1923 yilda Samargand
aholisining sinfiy va kasbiy tarkibi tahlil gilinganda, yangi shaharda ishchilar 14,1%,
xizmatchilar 34,4%, xizmatchilar 7,8%, mustaqgil kasb egalari 1,9% va boshga
kasblar 30,3%ni tashkil qilganligi aniglangan. Eski shaharda esa bu ko‘rsatkich
quyidagicha bo‘lgan: ishchilar — 37,6%, xizmatchilar — 11,4%, xizmatchilar — 1,9%,
mustaqil kasb egalari — 2,9% va boshga kasblar — 7,6%. Samargand shahar aholisi
soni bo‘yicha respublikada salmoqli o‘rinni egallagan. 1956 yilda shahar aholisi soni
200 mingdan oshgan bo‘lib, ularning 52%ini o‘zbeklar, 30%ini ruslar tashkil

etgan®,

Statistik ma’lumotlarga ko‘ra, 1959 yilda Samarqand shahar aholisi 196 ming
kishiga yetgan. Shuningdek, shahar aholisi tarkibida Kimegarlar shaharchasida 6
270 kishi va Xishrav shaharchasida 2 905 kishi ko‘paygan.

Xulosa qilib aytish mumkinki, sovet davrida Samargand shahar madaniyati
izchil rivojlanish bosqichini bosib o‘tgan. Shaharda zamonaviy binolar, istirohat
bog‘lari ko‘plab qurilib, sanoat korxonalari, zavod va fabrikalar, to‘qimachilik
sexlari, muhandislik, transport, kommunikatsiya va logistika xizmatlari yo‘lga
qo‘yilgan. Natijada Samarqand zamonaviy shahar qiyofasiga ega bo‘ldi.
Kommunikatsiya va logistika xizmatlari yo‘lga qo‘yildi. Natijada Samarqand
zamonaviy shahar ko‘rinishiga ega bo‘ldi. Shahardagi bunday yutuglar bilan birga
gator kamchiliklar ham mavjud edi. Jumladan, Samargandda olib borilgan
shaharsozlik ishlarida shaharning tarixiy yodgorliklariga e’tiborsizlik, ayrim
joylarda pisandchsizlik bilan munosabatda bo‘lingan.

Shahar bo‘ylab bir andozadagi turar joy binolari palapartish tarzda qurib
tashlangan. Sanoat korxonalari, aynigsa, spirt zavodi, kimyo zavodi va shunga
o‘xshash ekologiyaga salbiy ta’sir ko‘rsatuvchi zavod va fabrikalar shahar
markaziga qurilgan edi. Bu esa keyinchalik shaharning tarixiy ko‘rkiga putur
yetkazish bilan birga, migitatsiya jarayonlarining kechishiga va urbanizatsiyaning
ilmiy asoslangan holda rivojlanishiga sabab bo‘lgan edi.

